Jawabin Sterling D. Tilley, Jr. A Saukar Karatun Jami’ar Baze

(KAMAR YADDA AKA GABATAR)

Ina godiya, Kwarai, da tarbar da aka yi min!

Ina godiya, ta musamman, ga Shugaba, Dokta Ahmadu Abubakar; da Mataimakin
Shugaban Jami’a, Dokta Tahir Mamman; da Wazirin Jami’a, Manjo-Janar
Muhammed Idris; da Hukumar Amintattu;da tsangaya da sauran jami’an jami’a,
bisa ga wannan gayyata da aka yi wa Ambassador Symington. Abin damuwa kuma
shine, akwai uzurin da ya hana shi halartar wannan bikin, amma, ina mai alfaharin
kasancewa, a nan, a madadinsa.

Kafin in fara jawabi, zan so, musamman, in karrama furofesoshin dake cusa ilmi,
cikin Kwakwalwar wadannan matasan, da muhimman bayanan da za su yi ma su
jagora, a daukacin rayuwarsu.

Ga i1yaye kuma, ku ne tushen ilmantar da ‘yayanku, da a su duk wata kyautar da ta
dace da su, maimakon rayuwar kanta. Kuma, wannan ita ce kyauta, kuma soyayyar
son koyon ilmin. Wannan wani bashi ne, da ba a iya biya.

A Karshe, sai ku dalibai, wanda shekaru 26, da suka wuce, na kasance a matsayin
da ku ke ciki, na yin mamaki da kaina, amma, yanzu, dole in yi duk abinda ya
dace, a tsara, da zai fadakar da abinda ya kamata wani ya yi. Al’amarin da
tsoratarwa, amma, sai na murje idanu. Ku ma ya kamata ku yi irin haka.



Kun dage wajen ganin kun sami ilmin da zai bude ma ku hanyar duk wata rayuwar
da za ku zaba. Ina jinjina ma ku, ina kuma taya ku murna! Amma, da sauran rina, a
kaba. Dole, ku mayar da hankali.

Yanzu, zan fada ma ku, wadansu labarai da na ke fatan za su waste ma ku tunani,
zan kuma yi KoKarin taKaitawa.

Labara dai na farko game da wadansu mafarke-mafarke ne, dangane da tsara
rayuwa da cimma buri.

Lokacin da na ke da shekaru 9, da haihuwa, na san abinda na ke son yi, na sana’a,
a rayuta, na kuma san irin matar da zan aure, na kuma san inda zan zauna, idan na
tsufa. To, a Karshe, sai na bage da samun biyan bukatar abu daya, kacal, daga cikin
ukun. Na san za ku so jin me ya faru, amma, lokaci ba zai bari ba, zan dai bayyana,
a taKaice, inda na samu sabanin biyan bukatar abubuwan biyu. Game da matar da
na shirya aura — duk da yake ta san abinda na ke bukata, wannan labarun soyayyar
sai ya gagara, amma, har yau, mu na abota da juna. Irin labarun mafarkina, game
da soyayya, sai daga bisani ya zo, inda ta haifan min yara uku, masu nagarta. Buri
na biyu kuma, ba faru ba, yadda na bukace shi, a rayuwata. Amma, wannan bai
dame ni ba, musamman, tunda ya ke ina zaune a kyakkyawan muhalli — sai a yi
hasashen cewa na dai dace.

To, mu dawo kan burin Kwarewata, da kuma tsarin yadda na kasance, a yau.
hakika, na san da wuya, ga dan shekara 9, ya yi irin wannan tunanin rayuwa daki-
daki. Amma, na tsara zama gawurtaccen sojan Kasar Amirka, da kuma zama
Jami’in Harkokin Jakadanci. Na bukaci kasance wa soja, domin ina son aikin soja,
kuma duk wani namiji, a gidanmu ya yi aikin soja, kuma ina sha’awarsu,
musamman mahaifina. Don haka, wannan wani Karamin tunani ne, kuma na yi shi.




Dangane da aikin jakadanci kuwa, wannan na gano shi ne, a lokacin da na ke
kallon wani labarun gida telebijin, a cikin watan Nuwambar shekarar 1979, ‘yan
kwanaki kafin zagayowar ranar haihuwata, lokacin da aka bayar da labarun cewa,
daliban Kasar Iran, sun mamaye Ofishin Jakadancin Kasar Amirka, sun kuma yi
mafaka da wadansu ‘yan Kasa, da jami’an aikin jakadancin Kasar Amirka, 52, a
Birnin Tehran, na Kasar ta Iran. Na share kwanaki 444, ina bibbiyar wannan labara.
Ba zan iya bayyana abinda ya sanya, dan shekaru 9, da haihuwa ba, zai iya yin
haka, amma, al’amarin ya daukar min ran da har na kasance cikin samar da mafitar
rigakafin yadda za a sake yin garkuwa da ‘yan Kasata.

Daga nan sai na tsara wa kaina zuwa koleji, in kuma koyi aikin jarida, da na hulda
da jama’a, domin tabbatar da na samu cikakken ilmin da zan zama Jami’in Hulda
da Jama’a, domin, na yi imanin, dole, gwamnatin Kasar Amirka, ta gabatar da
kanta, dabam, don tabbatar da ganin irin wannan al’amarin, da ya faru, a Kasar
Iran, bai sake faruwa ba. Don haka, wannan burin da kuma tsarin ya gudana, kuma
babu abinda zai dakatar da ni, daga cim ma sa.

A gaskiya, al’amarin ba sauki gare shi ba, kuma akwai lokuttan da tsarin na wa ke
gurdewar da, dole, in amince da abinda rayuwa ta gabatar, amma, na KeKasa Kasar
cimma wannan burin, komai zai faru.

Don haka, darasinku, na farko shi ne: Rayuwa za ta rika kawo cikas, mai yiwuwa
ma, ta canja ma ku tsari, amma, bisa ga jajircewar samun biyan bukata, sai an kai
ga gaci.

A kuma tuna, duk wani hasashen da ba shi da buri, to, sai ya haifar da nakasu. A
kodayaushe, a tsayar wa kawunanku wani buri, ko na rayuwa ne, ko na kullum, ko
na wata-wata, ko kuma na shekara. Mafi yawa muhimmancin al’amari dai, kowane
buri ya kasance yana da tsari.

Shugaban Kasar Amirka, Harry S. Truman, ya taba cewa, “Abin mamaki ne, duk
abinda za ka iya Kaddamarwa, ka da ka damu da wanda zai amfana.”

Wannan kuma shi ne ya kai ni ga labari na biyu. Kowannenmu, dake cikin wannan
dakin, na da baiwar da zai sauya duk wani al’amari.

A cikin shekaru takwas, da na fara aiki, ban samu biyan bukatar yin abinda na ke
son yi ba, amma, na ci gaba da bayar da himma. A wannan lokacin, duk da rashin



gamsuwar, a gaskiya, na yi Imani da manufar Kasar Amirka, kodayake
shugabannin Kasar ba su kan biya muradin al’ummar Kasar ba. Na bayar da cimmar
kawo canji kan al’amurra, na kuma zama ma’aikacin majalisar dake taimaka wa
‘Yan Majalisar Kasar Amirka. Yin amfani da ilmin da na samu, a koleji, da kuma
na Rundunar MayaKan Kasar Amirka, na yi KoKarin cusa ra’ayoyi ga dan
majalisarmu, game da gudanar da al’amurran da suke da muhimmanci, gare ni, da
kuma abinda na yi hasashen za su iya zama doka.

Kodayake ba cika samun biyan bukata ba, ina dai wurin, kuma ana jin
batuna. Sunana ba shi a kowane doka. Wani, wanda ke kan gaba, ko kuma wata
Kungiyar dake fada-a-ji, ba su taba lura, ko girmama ni ba, sai dai shugabana.
Amma, ban damu ba.

Manufata, ita ce in kawo kyakkyawan canji ga rayuwar dimbin jama’ar dake Kasa,
tamkar yadda zan iya, idan ni ne, a wurin. Na bar wannan muKarin, bayan shekaru
uku, tare da sanin yadda ake aiwatarwa, da kuma sanin cewa, na canja rayuka, da
dama, a fadin Kasa.

Kamar yadda na ke tsaye, a nan, zan ci gaba da yi wa Kasa hidima, ta kowane
fannin da ba zan taba tsammani ba. Na sha kawo canjin, a madadin Kasar Amirka,
a Kasashen dake ko’ina a duniya, kuma, yanzu, zan iya irin hakan, a Nijeriya.
Matsayina, a nan, shine in ingnata da fadada musayar al’adu, da sana’o’in da za su
fadada dangantakar da ke tsakanin Nijeriya da Amirka. Saboda kuma
muhimmancin Nijeriya, ga Kasar Amirka, ya sanya na zama cikin aiki,
kodayaushe. Tun lokacin da na zo, kamar watanni biyu, ke nan, da suka wuce, na
ziyarci har jihohi uku, na kuma sadu da dubban jama’ar Nijeriya, iri-iri.



Da dama, daga cikin fiye da tsofaffin daliban dubu 180, su na cikin Shirin
Shugabannin Matasan Afrika, (YALI) ne — idan ba ka ciki, to, ka ma sa kanka —
kuma akwai dubban irin su, a Shirin BaKin Shugabannin Duniya, ciki har da na
Fulbright da na Humphrey.

Daga cikin su, da na sadu da su, iri kuzari da kuma sha’awar wadannan tsofaffin
daliban, na kawo canjin rayuwa da kuma inganta rayuwar daukacin jama’ar
Nijeriya, Kwarai da gaske.

A dayan gefen, na sadu da sauran matasa, dake da rangwamen shekarun da suka
dan zarce 30, wadanda ke da hanKoron inganta ayyuka da shirye-shiryen da ke da
muhimmanci ga al’'umma, a dukan fadin Nijeriya. Na gamsu, matuKa, da wadansu
Kungiyoyin dalibai, 10, na makarantun sakandare, da suka kammala yin gasa, a
shirin na YALI, amma, a rukunin Karshe, na Gasar Majalisar Shugabannin da su ka
Kare Makaranta. Wadannan daliban, sun gano matsalolin da ke damun al’umma,
sun kuma fito da mafita. Da dama, daga cikin su, sun mayar da hankali ne, kan
tsabta, da ruwan sha mai tsabta, da kuma noman abinci. A gare ni, kowannensu, ya
samu nasara, domin sun gano hanyar da za su kawo kyakkyawan canji, ga
al’ummarsu.

Nan kuma darasi na biyu yake: Kowane mutumin dake cikin dakin nan, na da
martabar tare da shi, ta kawo canji ga al’ummarsa, da Kasarsa, da kuma duniya.

Kwanaki, uku, da su ka wuce, a garin Ilorin, na sadu da wani yaro, dan shekaru
goma sha daya, da haihuwa, mai suna Jamaal, wanda ya ke da Kuru da kuma
kasadar KoKarta saduwa da Ambassador Symington, domin ya bayyana ma sa
cewa, irin abinda ya ke son ya yi wa Nijeriya. Kodayake, wannan matashin bai
samu damar saduwa da Jakadan ba, na zanta da shi, na tsawon lokaci.

A wadannan ‘yan shekarun na sa, ya fahimci cewa, akwai abubuwa, da dama, da
za a yi, a Nijeriya, kuma yana da tunani, da dama, kan yadda za a warware
wadannan matsalolin. Amma, Jamaal yaro ne. Kada ya matsa wa kansa da
al’amurran da ke da nauyi. Ya kamata a ce yanzu Kiriniya ke cikin zuciyarsa, ko
wani tunani game da karatu, amma, ba KoKarin daukar wani nauyin Kasa ba, a
kafadarsa.

To, a nan ku ka fado.



Mafi yawan masu jefa Kuri’a, a Nijeriya, matasa ne. Ku ke da gagarumar damar da
har yanzu ba a gama yin amfani da ita ba. Abinda, duk, ku ke bukata game da
Kasarku, yana cikin hannunku. Babu wani al’amari, musamman, da wata Kasa ke
bukatar yi, da zai inganta ta, da ya wuce wannan. Kowannenku, na da wannan
damar. Za ku iya fara amfani da ita, wajen ganin an saurare ku, tun daga yau.

Idan ku na son tsirar da al’'ummarku, to, ku yunKura. Idan kuna da bukatar ganin
al’amurran tattalin arziki sun bunKasa, ga kowane dan Nijeriya, to, ku daura niyya,
ku inganta duk wani shiri, ku kuma aiwatar da shi. Idan kuna son kamanta gaskiya,
a harkokin gwamnati, da ma karya bayan cin hanci da rashawa, a nan Nijeriya,
dole, ku hallara a mazabu, a cikin watan Fabrairu, domin yin zabe. Idan kuma za
ku yi hakan, to, ku tafi da wani abokinku, ko fiye da haka.

Ku samu turmin dakanku! Ku agaza wa kowa, har da irin su Jamaal! Ku kuma yi
wa Kasarku!

Domin tallafa ma ku, a wannan shugabanci, na zuwa zabe, Kasar Amirka, a shirye
ta ke, ta inganta gabatar da duk wata bita, da kamanta gaskiya, da kuma tabbatar da
zaman lafiyar gudanar da zaben, ta hanyar da taimakon da jama’a za su bayar ta
albarkacin bakinsu, da hanyar diflomasiyya, da kuma inganta bayar da taimako,
cikin ‘yan watannin dake zuwa. Amma, bari in fayyace magana, Kasar Amirka, ba

ta wani tsayayyen dan takara. Shawarar wanda zai shugabanci Kasarku, na ku ne,
ku kadai.

Kamar yadda na ke ta wasi-wasi, a wani dan lokacin da ya wuce, mun hada hannu
da takwarorin aikinmu, dake jakadanci, da kuma irin abokan dake da tunani irin na
mu, a wannan KoKarin, na taimaka wa Kasarku. Daya daga cikin KoKarin, shine na
gangamin Hadaddiyar Kungiyar Tsofaffin Daliban Shirin YALI, mai suna
“Nijeriya Na Zabe: Bayyana Ra’ayinka” (NaijaVotes: Make it Count),
(#9jaVotes2019), kuma ina roKkon da ku taimaka. Sai mun hada hannu, za mu
inganta gudanar da zaben, da ingancin mutun zaben, da kuma taimaka kamanta
gaskiya, da tantance musayar bayanai, da la’antar duk wata mummunan magana,
da tallafa wa al’'umma, domin yin watsi da tashin hankali.

Amma, bayan an kammala zaben, dole, mu dora duk wani alhaki ga wuyan
shugabanninmu, na siyasa, dangane da bukatun jama’ar Nijeriya. Bugu da Kari,
dole, mu amfana da duk wata damar da matasan Afrika ke da ita, a matsayin wata
runduna ta bunKasa tattalin arziki, da samar da wadata, wadanda ke yaKar duk



wani mummunan ra’ayi, da Kyamar da ake yi wadansu jama’ar Nijeriya,
musamman wadanda ke sansanonin ‘Yan Gudun Hijira, irin na Kuchingoro.

Kafin in rufe jawabin, idan har za ku iya tuna, abinda na ambata, yau, to, ku tuna
wannan — shine darasinku, na Karshe: babu abinda ya fi muhimmancin dorewar
Nijeriya, daga waje; dole, sai daga hannun jama’ar Nijeriya. Yana da matuKar
muhimmancin da kowa zai bayar da ta sa gudunmawar, wajen tabbatar da ganin
Nijeriya ta tabbatar da gudanar da zaben gaskiya, a nahiyar, kamar yadda ku ka yi,
a shekarar 2015.

Ina godiya ga kowa, kuma ina sake taya ku murna!



